
                               REPUBLIKA E SHQIPËRISË 

GJYKATA E RRETHIT GJYQËSOR

                                                  TIRANË

NR. 1270 AKTI                                                NR. 1136 VENDIMI

                                            V E N D I M

 “NË EMËR TË REPUBLIKËS”

Gjykata e Rrethit Gjyqësor Tirane, e perbere prej:

                              GJYQTAR    ARBEN    MICKO  


                     GJYQTAR    SOKOL TONA   

                     GJYQTAR    ARTAN GJERMENI

Asistuar nga sekretare gjyqesore Merita Kuçi, pas shqyrtimit në seancë gjyqësore me dyer te hapura, sot me date 10 Prill 2015, lidhur me çështjen penale me Nr. 1270 Akti dhe datë ardhje 16.01.2015 në ngarkim:

I PANDEHUR Mishel Prela, i biri i Koles dhe i Fatmires, i dtl.06.06.1986 lindur dhe banues ne Tirane, beqar, arsim tete klase, i denuar, me kombesi shqiptare, hetuar dhe gjykuar me masen e sigurise “Arrest ne burg”, perfaqsuar ne kete gjykim nga Av. Ervis Miftari, me nr.1983 license

NEN AKUZEN
Per kryerjen e vepres penale te “Vjedhjes me dhune”, te kryer ne bashkepunim, te parashikuar nga neni 139-25 i Kodit Penal.

Me prezencen
E perfaqësueses të organit te Prokurorise prane kesaj gjykate Z.Naim Tota.

Gjykata me vendim ka konstatuar kryesisht juridiksionin dhe kompetencen e saj (si lendore ashtu edhe tokesore) per te gjykuar këte çështje penale dhe ne baze të Neneve 69, 74 e 76/1 te Kodit Proçedures Penale ka vendosur gjykimin e saj.

Në përfundim te gjykimit te zhvilluar ne prani te prokurorit Naim Tota si  dhe mbrojtesit te te pandehurit avokat Ervis Miftari gjykata dhe pasi shqyrtoi aktet dhe si degjoi subjektet proçeduriale, të cilet ne konkluzionet perfundimtare kerkuan respektivisht:

PROKURORI
-Deklarimin fajtor te te pandehurit Mishel Prela per kryerjen e vepres penale te “Vjedhje me dhune e kryer ne bashkepunim”  te  parashikuar nga Neni 139 e 25 te Kodit Penal dhe denimin e tij ne baze te ketij Neni me 7 (shtate) vjet e 6 (gjashte) muaj  burgim.

-Ne aplikim te Nenit 406 te Kodit Proçedures Penale, denimin e tij me 5(pese) vjet burgim.

            -Shpenzimet proçeduriale dhe ato gjyqësore ne masen 4000 leke në ngarkim te pandehurit.

MBROJTESI I TE PANDEHURIT

-Kerkoi : Denimin e te pandehurit me kohen e paraburgimit 
V  Ë  R  E  N

Se nga organi i Prokurorise prane kesaj gjykate, eshte sjelle per gjykim çeshtja penale me Nr.1270 Akti dhe date ardhje 16.01.2015, ne ngarkim te te pandehurit Mishel Prela, akuzuar per vepren penale te “Vjedhjes me dhune” te kryer ne bashkepunim, te  parashikuar nga Neni 139-25 i Kodit Penal.

Në gjykim, në fazën proçeduriale te kerkesave paraprake, nga ana e te pandehurit u kerkua aplikimi i proçedurave te ritit te gjykimit te shkurtuar, duke pranuar kryerjen e vepres penale si dhe njohur vleren e akteve, kerkese me te cilen ishte dakort edhe akuza.

Ne vleresimin qe gjykata u beri akteve te paraqitura nga Prokurore, ajo vendosi me vendimin e saj te ndermjetem, zhvillimin e gjykimit ne mbeshtetje te proçedurave te parashikuara nga Nenet 403-406 te Kodit Proçedures Penale, duke pranuar keshtu kerkesen e te pandehurit.

    Pas parashtrimit ne menyre sintetike te rezultateve te hetimit paraprak e dhenies se pelqimit nga i pandehuri se e pranonte vleren e akteve qe kerkoi te administroheshin si prova nga organi i akuzes, per vete parashikimin perjashtimor qe ben ligji kur aplikon proçedurat e gjykimit te shkurtuar, nga kjo gjykate u administrua ne teresi fashikulli i proçedimit penal Nr. 7024 i vitit 2014.

     Nga shqyrtimi në tërësi i provave rezultojnë këto rethana fakti:

Me date 25.09.2014 rreth ores 19.00, shtetasi Mishel Prela ne bashkepunim me nje person tjeter te paidentifikuar ka shkuar ne banesen e shtetasit Ermir Manoku(njerku i tij) e ndodhur ne rrugen “Teodor Keko”, pallat i firmes “Gora”, blloku i dyte kati i trete ka dhunuar njerkun e tij dhe me pas nen kercenimin e thikes ka vjedhur televizorin.

Shtetasi Ermir Manoku ka bere kallzim ne Komisariatin e Policise nr.6 Tirane.

I pyetur nga oficeri i policise gjyqsore me date 25.09.2014 si person qe ka dijeni per ngjarrjen shtetasi Ermir Manoku nder te tjerash ka deklaruar se:”..... une jam martuar me bashkeshorten time Fatmiren perpara 24 vitesh pasi ajo ishte ndare nga shtetasi Kole Prela me te cilin ka pasur nje djale qe quhet Mishel Prela. Deri para kater vitesh Misheli ka jetuar me ne ne shtepi, por para kater vitesh ai ka bere nje plagosje dhe ka vuajtur nje denim prej tre vitesh dhe eshte liruar me kusht. Pasi ai ka dale nga burgu ne i kemi gjetur nje shtepi me qera dhe ai nuk jetonte me me ne. Duke qene se ai jetonte vetem, ai ne menyre te vazhdueshme i kerkonte nenes se tij leke dhe derisa filloi te konfliktoheshe me mua duke me thene se une i detyrohesha pasi pretendonte se babai i tij me kishte sjelle leke mua qe ta mbaja mire kur ai ishte ne burg dhe me date 29.09.2014 rreth ores 16.30 ai ka ardhur ne shtepi se bashku me nje djale tjeter qe nuk e njoh dhe me ka goditur me grushta duke me care ne fytyre dhe ka nxjerre dhe nje thike dhe me kercenonte me thike duke i thene shokut te tij “ta therr kete.... e ta vras...”, por une nuk ka reaguar dhe me thoshte per borxhet qe me ke une do te marr televizorin dhe ne kete kohe i thote shokut te tij merr televizorin dhe ai mori televizorin ne krah dhe doli nga shtepia dhe ka thyer disa orendi te shtepise dhe me pas ka dale nga shtepia dhe une me pas kam bere kallzim ne polici....”.

Nga Oficeri i Policise Gjyqsore eshte mare vendimi per kryerjen e aktit te ekspertimit mjekoligjor per te percaktuar mjetin dhe shkallen e demtimeve qe ka pesuar i demtuari Ermir Manoku.

Sipas aktit te ekspertimit mjekoligjor me nr.1189, date 26.09.2014, te kryer nga Instituti i Mjeksise Ligjore te ekspertit mjekoligjor Z. Asqeri Xhani  eshte arritur ne konkluzionin se:

-Tek shtetasi Ermir Manoku konstatohet:-shembje te indeve te buta, dy dermishje me ngjyre te kuqe me drejtim oblik e shoqeruar me nje edeme perrreth indeve te buta. Ne mukozen e buzes se siperme nga brenda konstatohet nje dermishje me ngjyre vishnje e gjakosur.

 -Demtime te tjera nuk verehen ne trupin e shtetasit Ermir Manoku.

-Demtimet e konstatuara jane shkaktuar me mjet te mprehte preres.

-Demtimet e mesiperme hyjne ne kategorine e atyre demtimeve te cilat kane shkaktuar humbje te aftesise se perkohshme ne masen deri ne 9 (nente) dite.

Me date 03.10.2014 eshte bere i mundur ndalimi i shtetasit Mishel Prela.

Me vendimin nr.2132 akti, date 06.10.2014 te Gjykates se Rrethit Gjyqsor Tirane eshte vendosur vleftesimi si i ligjshem i ndalimit i personit nen hetim Mishel Prela. Caktimin e mases se sigurimit ndaj personit nen hetim Mishel Prela i akuzuar per vepren penale te “Vjedhjes me dhune” te parashikuar nga Neni 139 te Kodit Penal, ate te “Arrestit ne burg”, te parshikuar nga neni 238 te K.Pr.Penale. Kunder ketij vendimi eshte bere ankim ne Gfjykaten e Apelit Tirane e cila me vendimin nr.1336 akti date 03.11.2014 ka vendosur miratimin e vendimit nr.2132 akti date 06.10.2014 te Gjykates se Rrethit Gjyqsor Tirane.

I pyetur nga oficeret e policise gjyqsore, i pandehuri Mishel Prela ne lidhje me episodin e kryer ka deklaruar se :.....ate dite qe ka ndodhur ngjarrja mes meje dhe njerkut tim Ermir Manoku une kam qene duke konsumuar alkool dhe pas kesaj kam shkuar ne shtepi sic shkoja gjithmone pasi une kisha dhe nje kopje te celesave te shtepise dhe deren e shtepise ma ka hapur njerku im. E kam poyetur se ku eshte mamaja por ai nuk mu pergjigj. Duke qene se une isha nen efektin e alkoolit dhe i pavetedijshem per veprimet e mia kam filluar te debatoj me njerkun tim, debat per te cilin nuk me kujtohet se per cfare e beme dhe duke qene seisha nen efektin e alkoolit e kam goditur ne fytyre me grusht. Pas kesaj jam larguar nga shtepia. Te nesermen kam komunikuar me nenen time si dhe kam kthyer televizorin te cilin une e kisha mare nga shtepia ate nate. Kur kam kthyer televizorin i kam kerkuar dhe falje si nenes time edhe njerkut tim. Dy dite me pas kam qene duke udhetuar me dy shoket e mi dhe ne momentin qe i kam dhene karten e identitetit punonjesit te policise me kane komunikuar qe une jam person ne kerkim dhe me kane shoqeruar per ne komisariat dhe aty kam mare vesh per vepren penale per te cilen une akuzohesha. Une nuk kam vjedhur asnje send dhe per me teper une nuk kam ushtruar dhune per te vjedhur. Kam patur vetem debat me njerkun tim si pasoje e gjendjes time te alkoolizuar dhe e kam goditur sic kam deklaruar dhe me lart.....

Organi i akuzes me date 31.12.2014 ka vendosur ta dergoje ne gjyq çeshtjen penale me nr. 7024  viti 2014 ne ngarkim te te pandehurit Mishel Prela i cili u akuzua per vepren penale te “Vjedhjes me dhune” parashikuar nga Neni 139 te Kodit Penal ne lidhje me episodin e vjedhjes me dhune.

I pandehuri Mishel Prela nepermjet mbrojtjes se tij ka kerkuar te proçedohet me gjykim te shkurtuar duke mohuar faktin per te cilin organi i akuzes e ka sjelle per gjykim te pandehurin Mishel Prela pasi ai deklaroi se vetem e ka goditur njerkun nen efektin e alkoolit per nje debat qe kishin dhe se nuk ka vjedh me dhune. 

Gjate gjykimit i pandehuri mbajti qendrim pohues te akuzes. 

Avokati i tij i shpjegopi gjykates se vepren penale i pandehuri e ka kryer edhe nen efektet e pijes alkoolike qe kishte konsumuar.

Ne baze te Nenit te 18 te Kodit Penal nuk perjashtohet nga pergjegjesia personi qe ka kryer vepren penale ne gjendje te dehur.

Por kjo rrethane duhet te mbahet parasysh nga gjykata per zbutjen e denimit ndaj te pandehurit kur vertetohet se dehja eshte shkaktuar nga rrethana te rastit.

Gjate gjykimit nuk doli e provuar se i pandehuri Mishel Prela te kishte perdorur pije alkoolike me qellim qe te kryente vepren penale.

Perfundimisht gjykata arrin ne konkluzionin se i pandehuri Mishel Prela duhet te deklarohet fajtor per vepren penale te “Vjedhjes me dhune” parashikuar nga Neni 139 të Kodit Penal.

Lidhur me Nenin 139 të Kodit Penal, gjykata vëren se: “Vjedhja e pasurise shoqeruar me perdorim dhune dënohet me burgim nga pesë  gjer në pesembedhjete vjet.”

Nga çmuarja e faktit si më sipër dhe analizimi i dispozites ligjore për të cilen akuzohet i pandehuri, për gjykatën krijohet bindja se...ai (i pandehuri Mishel Prela ka konsumuar vepren penale të “Vjedhjes me dhune” parashikuar nga Neni 139  i Kodit  Penal.

Në këtë përfundim, gjykata arrin për shkak se nga teresia e provave te cituara si me siper rezulton ne menyre te qarte dhe te padyshimte se te  demtuarit Ermir Manoku, i eshte marre me force dhe kunder deshires se tij televizori.  I pandehuri Mishel Prela ka ushtruar dhune fizike tek i dëmtuari pasi ka qene i pire, i ka marre televizorin qe kishte me qëllim për të nxjerrë përfitime ekonomike për veten e tij.

Ne caktimin e llojit dhe te mases se denimit gjykata çmon se duhet të mbahen parasysh këto rrethana të vërtetuara gjatë gjykimit.

1-Rrezikshmërinë shoqërore të lartë të veprës penale të “Vjedhjes me dhunë” parashikuar nga Neni 139 i Kodit Penal për të cilën ligjvënësi ka parashikuar një dënim nga pesë gjer në pesëmbëdhjetë vjet.

2-Faktin se i pandehuri si gjatë hetimit ashtu edhe gjatë gjykimit ka mbajtur qëndrim pohues dhe pendues.

3-Faktin se i pandehuri  ka qënë penalisht i dënuar më parë ne baze te vendimit nr.677, date 27.04.2011 te Gjykates se Rrethit Gjyqsor Tirane ku eshte deklaruar fajtor per vepren penale te parashikuar nga neni 76-22 te K.Penal dhe eshte denuar perfundimisht me kater vjet e tete muaj burgim.

-Faktin qe i pandehuri e ka zevendesuar demin e shkaktuare;

-Faktin qe i pandehuri ka normalizuar mardheniet me te demtuarin;

Gjykata duke shqyrtuar ne teresi te gjitha provat e paraqituara nga prokurori ne fashikullin e proçedimit penal nr. 7024 te vitit 2014 si:

-Proçesverbal i kallzimit date 01.10.2014; 

-proçesverbali kallzimi i shtetasit Ermir Manoku date 25.09.2014;

-akti i ekspertimit mjekoligjor me nr.1189, date 26.09.2014;

-deklarimet e shtetasve Ermir Manoku dhe Fatmira Manoku;

Ne teresi nga aktet e administruara ne fashikullin e proçedimit penal nr.7024 viti 2014.

Gjykata arrin ne konkluzionin se i pandehuri Mishel Prela duhet te deklarohet fajtor per vepren penale te “Vjedhjes me dhune”  ne bashkepunim, te parashikuar nga Neni 139-25 të Kodit Penal.

Gjykata cmon se drejt ka vepruar organi i akuzes duke e akuzuar te pandehurin Mishel Prela per vepren penale te “Vjedhjes me dhune” ne bashkepunim, veper kjo e parashikuar nga neni 139-25 te Kodit Penal.

Për pasojë bazuar në Nenin 139 të Kodit Penal gjykata çmon se i pandehuri Mishel Prela duhet të dënohet (për veprën penale të “Vjedhjes me dhune”, parashikuar nga Neni 139 te Kodit Penal , me 5 (pese) vjet burgim. Meqënëse ndaj të pandehurit u zhvillua gjykimi i shkuartuar gjykata bazuar në nenin 406 të Kodit Proçedures Penale i ulet 1/3 e dënimit duke e dënuar përfundimisht të pandehurin Mishel  Prela me 3 (vjet) e  4 (katër) muaj burgim. 

Gjykata çmon se kjo lloj dhe kjo masë dënimi është në përshtatje me rrezikshmërinë e veprës, të autorit, si dhe rrethanat e tjera në të cilat është kryer vepra penale. Gjithashtu gjykata çmon se ky dënim do t’i shërbejë edukimit të të pandehurit parandalimit të kryerjes së veprave penale nga i pandehuri, reabilitimit të tij si dhe parandalimit të përgjithshëm të kësaj vepre në shoqëri. 

Duke qënë se i pandehuri Mishel Prela u deklarua fajtor dhe u dënua për veprën penale për të cilën akuzohet bazuar në Nenin 485 të Kodit Proçedures Penale i pandehuri duhet të paguajë shpenzimet proçedurale gjatë hetimeve paraprake në shumën 6500 lekë si dhe shpenzimet gjyqësore të parapaguara nga shteti. 

Per ç’ka dhe si u arsyetua me siper

kjo gjykate krijon bindjen dhe duke u bazuar edhe ne

Nenet: 47, 48, 49 dhe 139 te Kodit Penal 

Nenet: 390, 406 dhe 485  të Kodit Proçedures Penale

V E N D O S I

-Deklarimin fajtor të të pandehurit Mishel Kole Prela, për veprën penale të “Vjedhjes me dhune” parashikuar nga Neni 139 te Kodit Penal  dhe ne baze te ketij Neni dënimin e tij me 5 (pese) vjet burgim.

-Ne aplikim te Nenit 406 te Kodit Proçedures Penale i ulet 1/3 e denimit duke u denuar i pandehuri Mishel Kole Prela perfundimisht me 3(tre) vjet e 4(kater) muaj burgim.

-Vuajtja e denimit per kete te pandehur fillon nga dita e ndalimit te tij date 03.10.2014.

-Shpenzimet proçeduriale i ngarkohen te pandehurit.

-Kunder vendimit lejohet ankim brenda 10 diteve ne Gjykaten e Apelit Tirane duke filluar ky afat nga e nesermja e shpalljes. 

U shpall sot me date 10 Prill 2015 

   G J Y Q T A R               G J Y Q T A R          G J Y Q T A R 

ARTAN GJERMENI      SOKOL TONA          ARBEN MICKO

    S E K R E T A R E



               
     Merita KUÇI                                              

